
 

መንበሪ ቦታ ምርካብ 
 

ጉዳይ መንበሪ ገዛን ትካል ሆስፒስ ጀነራልን 

ናብ ጀኔቫ ሕጂ  ዝኣተኹም እሞ፡ ተጠቀምቲ ናይ'ቶም ብትካል ሆስፒስ ጀነራል ዝወሃቡ ኣገልግሎታት ዲኹም? ብዛዕባ 

መንበሪ ቦታ ሕቶታት ኣለኩም ዶ?  

እዚ ሰነድ እዚ ናይ'ዞም ዝስዕቡ ሕቶታት መልሲ ዝሓዘ እዩ። 

1. እቶም ኣብ ስዊዘርላንድ ክትቅመጥሎም እትኽእሉ ዝተፈላለዩ ቦታታት ኣየኖት እዮም? 

2. ኣብ ጀኔቫ ዘሎ ህሉው ኩነታት ኣባይቲ ከመይ ዝኣመሰለ እዩ?  

3. ኣብ ጀኔቫ ምስ መጻእኩ እንታይ እዩ ዝኸውን?  

4. ኣብ'ቲ ሓባራዊ መንበሪ ማእከል (ሲ.ኤ.ሲ/CHC)ሂወት ብኸመይ እያ ትውደብ ወይ ትስራዕ? 

5. ካብ'ቲ ናይ ሓባራዊ መንበሪ ማእከል ናብ'ቲ ናይ ውልቂ ኣባይቲ ብኸመይ እየ ዝግዕዝ?   

6. መንበሪ ፍቓድ ዓይነት ኤፍ፡ ኤስ ወይ ቢ ምስ ዝህልወኒ፡ ብኸመይ ብመንገዲ ትካል ሆስፒስ ጀነራል ዘይተሸፈነ 

ናይ ውልቂ ቤት ክህልወኒ ይኽእል? 

7. ኣብ ርእሲ ክፍሊት ናይ ክራይ፡ እንታይ ወጻኢታት'የ ክኸፍል ዘለኒ? 

8. ነቲ ክራይ ገዛ መን እዩ ዝኸፍሎ? ትካል ሆሲስ  ጀነራል ኣብ ልዕሊ'ቲ ክራይ ገዛ ክንደይ ዝኣክል'ዩ ዘበርክት?  

9. ትካል ሆስፒስ ጀነራል ንዋይፋይ፡ ቴለቪዥን ኔትዎርክን ንናይ ቴሌፎን ወጻኢታትን ይኸፍል ዶ? 

10. ክፍሊት ሰራፈ እንታይ ማለት እዩ?   

11. ኣብ ቤትኩም ዘሎ ናይ ጠባይ ሕጋታት ኣየኖት እዮም? 

1. እቶም ኣብ ስዊዘርላንድ ክትቅመጥሎም እትኽእሉ ዝተፈላለዩ ቦታታት ኣየኖት እዮም? 

ኣብ ስዊዘርላንድ ዝተፈላለየ ናይ መንበሪ ምቅርራባት ኣለዉ። ቀጺሉ ጽማቚ ትሕዝቶ ናይቲ ኣማራጺታት ኣሎ፡  
ዋና፡ ነቲ ገዛ ዝውንን ሰብ እዩ። ኣብ ስዊዘርላንድ፡ ብሰንኪ ልዑል ዋጋ ኣባይቲን ኣፓርተማታትን ንብረት ክትውንኑ ከቢድ 

ምዃኑ ኣስተውዕሉ። ኣብ ስዊዘርላንድ፡ ካብ ዓሰርተ ሰባት እቶም ኣርባዕተ ጥራይ ናይ ባዕሎም ገዛውቲ ክውንኑ ከለዉ፡ ኣብ 

ጀኔቫ ድማ ካብ ዓሰርተ ትሕቲ ክልተ ሰባት ጥራይ እዮም ገዛ ዝውንኑ። 

ተኻራያይ፡ ኣብ ነፈሲ ወከፍ ወርሒ ወጻኢታት እናገበሩ፡  ክራይ ዝኸፍለሉ ገዛ ዝውንኑ ማለት እዩ። (ነጥቢ ቊ. 7 

ተመልከቱ) 

ብውልቃውያን ኣካረይቲ ዝውነኑ ኣፓርታማታት፡ ኤጀንሲታት ወነንቲ መሬትን ኣመሓደርቲ ንብረትን (“ረጊስ” ዝበሃሉ) 

ትካላት ወኒን ኮይኖም፡ ከም ውልቃውያን ኣካረይቲ ዝፍለጡ ወይ ንናይ ካልኦት ናይ ውልቂ ንብረት ዝውንኑ ኣባይቲ 

ዘመሓድሩ እዮም።  እዚኣቶም ምስ ምጽጋን ህንጻታት፡  ምስ ፌርማ ክራይ ገዛ ከምኡ ድማ ምስ ኩሎም እቶም ንሳቶም 

ዝመሓድርዎም ዝተፈላለዩ ኣሃዱታት ኣባይቲ ዝተኣሳሰሩ ጉዳያት ኣመልኪቶም ዝሰርሑ እዮም። 

ብዛዕባኦም ሓበሬታ ክትረኽቡ ትኽእሉን ከምኡ ድማ ምስቶም ብዙሓት ህንጻታትን ዝካየሩ ኣፓርተማታትን ዝከታተሉን 

ረጊስ ዝበሃሉ ክትምዝገቡ  ትኽእሉ ኢኹም።  

ድጎማ ዝተገብረሎም ኣፓርተማታት፡ እዞም ኣፓርታማታት እዚኣቶም ብህዝባዊ ጽላት ወነንቲ ገዛ ዝመሓደሩ ኮይኖም፡ ከምኡ 

ድማ እቶም ትሑት ኣታዊ ዘለዎም ሰባት ዝካረ ገዛ መታን ክረኽቡ ክኽእሉ ብመንግስቲ ድጎማ ዝግበረሎም እዮም። 

ተጠቀምቲ ናይ’ዞም ብድጎማ መልክዕ እተዋደዱ ኣባይቲ ንኽትኰኑ ዘድልዩ ዘበሉ ናይ ቅድመ-ኵነት መምዘኒታት እተማልኡ 

እንተዄንኩም (ንኣሳላጢ ማሕበራዊ ጉዳይኩም ተወከሱ ወይ ኣብ ge.ch ርኣዩ) ብመንገዲ ህዝባዊ ኣባይቲ ጌርኩም ዝካረ 

ኣፓርተማ ክትካረዩ ከተመልክቱ ትኽእሉ ኢኹም።  ግድን ክትምዝገቡን ነቲ ዘእተኹምዎ መመልከቲ ወረቐት  (ኣብ ነፍሲ-

ወከፍ ዓሰርተው ሓደ ወርሒ) ከተሐድስዎ ይግበኣኩም። 

ምክፍፋል ኣፓርታማ፡ ምክፍፋል ኣፓርተማ ፡ ኣባይቲ ብወግዓውን ብሕጋውን መንገዲ ንብዙሓት ሰባት  ኣብ ምክፍፋል 

ዝነጥፍ እዩ።  ምክፍፋል ኣፓርተማ፡ ሓደ ዓይነት ፍታሕ ኮይኑ፡ ዝበዝሕ ግዜ ነቶም ብገዛእ ርእሶም ኣብ ጀኔቫ ዝነብሩ ሰባት፡ 

ኣብ ክንዲ ንእሽቶ ሓደ ክፍሊ (ክትረኽቦም ኣዝዮም ኣሸገርቲ እዮም) ንብረት ክረኽቡን ከምኡ ድማ ነቲ ምስ ክራይ ዝተሓሓዝ 

ክፍሊታትን ወጻኢታትን ክትካፈሎ ዘኽእልን እዩ።    

ካብ ወናኒ ገዛ፡ ክፍሊ ምክራይ፡ ወነንቲ  ኣብ ገዛኦም (ክፍሊ መደቂ፡ ንእሽቶ ሓደ ክፍሊ) ከም ቅያር ናይ ክራይ ገዛ ንሳልሳይ 

ኣካል ዝኸውን ቦታ ይሓዝኡ እዮም።  

ከባ/ምምሕዳር፡  ገለ ከባቢታትን ምምሕዳራትን ኣባይቲ ይቕርባ እየን። 

ኣቕረብቲ ስድራቤታት  እዚ ናይ ገዛ ፍታሕ፡ ነቶም ክመጽኡ ዝድልየኡን በቶም ስድራቤታት ዝተደገፉን ሰባት ዝወሃብ እዩ። 

ሆስቴል/ሓባራዊ መንበሪ ማእከል ናይ ሓጺር እዋን ኣባይቲ ነቶም ናብ ጀኔቫ ዝመጽኡ ስደተኛታት  ወይ ድማ ነቶም ኣብ 

ሂወት ብዝተፈላለየ ኩነታት ጸገም ዝገጥሞም ሰባት  ዝወሃብ እዩ። 

2. ኣብ ጀኔቫ ዘሎ ህሉው ኩነታት ኣባይቲ ከመይ ዝኣመሰለ  እዩ?  

ዘይከም ካልኦት ኣውራጃታት፡ ኣብ ጀኔቫ ናይ ገዛውቲ ሕጽረታት ስለዘሎ፡ ብዙሓት ሰባት፡ ተቐማጦ ጀኔባ ሓዊስካ ማለት 

እዩ፡ ገዛ ክረኽቡ ይጽበዩ ኣለዉ። 

እቲ ዕዳጋ መሊኡ እዩ። ብፍላይ ኣብ መዳይ ንእሽቶ ሓደ ክፍሊ ገዛ፡ ናይ  ውልቀ-መንበሪ ገዛ ምርካብ ኣዝዩ ከቢድ እዩ። ልዕሊ 

ንቡር ዕዳ ዘለዎም ወይ ዝተወንዘፈ ምጉት ዘለዎም ሰባት፡ ገዛ ክረኽቡ ኣዝዩ ከቢድ ጸገም እዩ ዘጋጥሞም።  

ብሓፈሻኡ ክርኤ ከሎ፡ ኣብ ጀኔቫ ድጎማ ዘለዎ ገዛ ክትረክብ ሓምሽተ ዓመት እዩ ዝወስደልካ። ስለዚ፡ ብዙሕ ትግስቲ ምግባር 

ኮለል እናበልኩም ምሕታትን ከድልየኩም እዩ።  

3. ኣብ ጀኔቫ ምስ መጻእኩ እንታይ እዩ ዝኸውን?  

ምስ መጻእኩም፡ ትካል ሆስፒስ ጀነራል ክሕግዘኩምን ገዛ ክረኽበልኩምን እዩ። 

እንተደኣ ክትድቅስሉ ኣትኽእሉ ቦታ እንተደኣ ሃልዩኩም፡ ጸገም ዝበሃል የለን! ንመን ከም እትረኽቡ ነቲ/ነታ ማሕበራዊ 

ሰራሕተኛ ንገርዎ/ዋ። እንታይ ክትገብሩ ከምዘለኩም ክገልጹልኩም እዮም። 

ትድቅስሉ ቦታ እንተዘይብልኩም ኣይትሸገሩ፡ ኣብ ናይ ሓባር መንበሪ ማእከል ክወሃበኩም እዩ። 

ሓባራዊ መንበሪ ማእከላት፡  ኣብ'ቲ ኣውራጃ ክሳብ ዓሰርተ ዝኾኑ ኣለዉ። ናይ ሓባር ቦታታት ኣለዎም ከምኡ ድማ ኣብ 

መዳይ ሓገዝ፡ ተመሳሳሊ ኣገልግሎታት እዮም ዝህቡ። ክሳብ  ናይ ቤትኩም ዋጋ ባዕልኹም ክትከፍሉ ዓቕሚ  ትረኽቡ፡ 
ከምዚ ዓይነት ገዛ ብትካል ሆስፒስ ጀነራል እዩ ዝምወል። 

4. ኣብ 'ቲ ሓባራዊ መንበሪ ማእከል (ሲ.ኤ.ሲ/CHC)ሂወት ብኸመይ እያ ትውደብ ወይ ትስራዕ? 

ናይ ሓባራዊ መንበሪ ማእከላት። ምእንቲ ክቕበለኩም፡ ናይ ጉጅለ ሓገዝ ዝህብ ማሕበራዊ ሰራሕተኛ ኣብኡ ክህሉን ኣብ'ቲ 

ኣብኡ ትጸንሕሉ ግዜ ክድግፈኩምን እዩ። ብሓገዝ ግብረ ሰናይ ትካላትን ማሕበራውትን፡ ክትወሃሃዱ ክሕግዝኹም ዝኽእሉ 

ዝተፈላለዩ ንጥፈታት ተሰሪዖም ኣለዉ፣ እዚኣቶም ድማ ምስ ምምሕዳር ከተማን ከባብኡን ብምትህብባር ዝካየዱ ኮይኖም፡ 

ኣብ ውሽጢ'ቲ ማእከልን ካብኡ ወጻእን እዮም ዝዳለዉ።  ኣብ'ዞም ዝተፈላለዩ ንጥፈታት፡ ክትካፈሉ ብልዑል ኣኽብሮት 

ተዓዲምኩም ኣለኹ። ተወሳኺ ሓበሬታ ንምርካብ፡ ነቲ ኣብ ናይ ሓባር መንበሪ ማእከል ዝሰርሕ ዘሎ ጉጅለ ንምሕታት 

ኣይትሰከፉ!   

ኣብ'ቲ ናይ ሓባራዊ መንበሪ ማእከል፡ ተቐማጦ መዓልታዊ ንሓድሕዶም እዮም  ዝተሓጋገዙ፣ እዚ ከኣ፡ ስኒት ዘለዎ ኣከባቢ  

ይፈጥርን ነቲ ዝህሉ ዝምድና ዝሓየለ ክኸውን ይገብሮን።  ኣብ'ቲ ሓባራዊ መንበሪ ማእከል ዝቕመጡ ሰባት ቅቡል ዝኾነ 

ባህርያት ክህልዎምን ከምኡ ድማ ብሕግታት ገዛ ክቕየዱን ይሕተቱ (ድሕሪ ሰዓት 10 ድ.ቐ. ድምጺ ክልኩል፡ ኣብ'ቲ ካንሸሎ 

ወይ ቀጽሪ ኣልኮል ምስታይ ኣይፍቀድን፡ ንኻልኦት ብኣኽብሮት ምክንኻን ወዘተ)። 

ወለዲ ኣብ ልዕሊ ደቅኹም ሓላፍነት ትወስዱ ኢኹም፡ ስለዚ፡ ኣብ'ቲ ማእከል ወይ'ውን ኣብ'ቲ ከባቢኡ ብዘይምቁጽጻር 

ክትገድፍዎም የብልኩምን። 

ንተቐማጦ ዝኾኑ ናይ ሓባር ክፍልታት ቅሩባት ኣለዉ፣ እዚኣቶም ድማ ብጉጅለ ጽሬት ዝተሓለዉ ወይ ዝተዓቀቡ እዮም ነቲ 

ቦታ፡ ምስ ተጠቐምኩምሉ፡ ነፍሲ ወከፍኩም ኣጽሪኹምን ኣንጺህኩምን ክትገድፍዎ ክትሕተቱ ኢኹም። መጻኢ ዕድል ናይ'ዛ 

ፕላኔትና የገድሰና እዩ፡ ስለዚ፡ ንጉሓፍኩም ብዝግባእ ክትዕቅብዎ ከምዘለኩም ንውከሰኩም። ነዚ ዕላማ'ዚ ተባሂሉ ድማ፡ 

ኣብ'ቲ ናይ ሓባር መንበሪ ማእከል ናይ ጉሓፍ ሳንኬሎ ኣሎ፡ ከምኡ ድማ ከም መሓዛ ኣከባቢ መጠን፡ ኣከባቢያዊ ሓላፍነት 

ተሰሚዑና ብኸመይ ከም እንሰርሕ፡ ካብ'ቲ ናይ ድሕንነት ጉጅለ  ሓበሬታ ክትረኽቡ ትኽእሉ ኢኹም።  

ኣብ እዋን ባርዕ ሓዊ፡ ነቲ ከባቢ ወይ ቀጽሪ ብኸመይ ክትሓድግዎ ከምዘለኩም መምርሒታት ተዘርጊሖም ኣለዉ።  

ብኽብረትኩም፡ ብዛዕባ'ዚ ሓበሬታ ንምርካብ ንናይ ድሕንነት ጉጅለ ተወከሱ። 

ካብ ናይ ሓባራዊ መንበሪ ማእከል ምብኳር  ወይ ምጥፋእ፡ ብኽረትኩም ኣስተውዕሉ፡ ኣብ ናይ ሓባር መንበሪ ማእከል 

ዝቕመጥ እሞ፡ ናይ ነባርነት ዑቕባ ንምርካብ ኣብ መስርሕ ዝርከብ ዝኾነ ሰብ፡ ንልዕሊ ሰለስተ መዓልታት ዘይክህሉ እንተደኣ 

ኮይኑ፡ ነቲ ናይ ድሕንነት ጉጅለ ክሕብር ይግደድ እዩ።  ብዘይ ሓበሬታ ን72 ሰዓታት ምጥፋእ ኣብ ዘጋጥመሉ እዋን፡ ናይ'ቲ 

ጠፊኡ ዘሎ ሰብ ጸብጻብ ክወጽእን፣ እዚ ከኣ፡ ምስ'ቲ ናይ ነባርነት ዕቑባ ናይ ምሕታት ጥርዓን ተተሓሒዙ ኣዝዩ ከቢድ ሳዕቤን 

ዘኸትልን እዩ። 

5. ካብ 'ቲ ናይ ሓባራዊ መንበሪ ማእከል ናብ 'ቲ ናይ ውልቂ  ኣባይቲ ብኸመይ እየ ዝግዕዝ?  

ናይ ውልቂ ኣባይቲ ንምርካብ  ዝጠቅም  ናይ መመልከቲ ቅጥዒ ኣብ ናይ ሓባራዊ መንበሪ ማእከላት ኣሎ ወይ ድማ ካብ 

ምምሕዳራዊ ጉጅለታት ምርካብ ይከኣል።  እዚ ቅጥዒ እዚ ሓበሬታ ክህበኩምን ከምኡ ድማ ምልክታ ንኸተቕርቡ  

ክትዳለዉሎም  ዘለኩም ዝርዝር ሰነዳት ክሕብረኩምን እዩ።  

እቲ ጠለብ ኣዝዩ ልዑል እቲ ቀረብ ድማ ኣዝዩ ውሑድ ብምዃኑ፡  ናይ ትካል ሆስፒስ ነጀራል ናይ ውልቂ መንበሪ ገዛ 

ክትረኽቡ ኢኹም ኢልና ውሕስነነት ክንህበኩም ኣይንኽእልን ኢና። ብተወሳኺ፡ እቲ ኣገባብ እንተደ ልዕሊ ዓቐን ጽዕነት 

ኣጋጢሙዎ፡ እዚ መስርሕ እዚ ክቋረጽ ይኽእል እዩ።  

ብመንገዲ ትካል ሆስፒስ ጀነራል ዘይቅረቡ ናይ ውልቀ-መንበሪ ኣፓርተማታት፡ ትካል ሆስፒስ ጀነራል፡ ምስ ናይ ውልውያን 

ኣካረይቲ ረጊስ ወይ ምስ ኣባይቲ ዘካርዩ ህዝባውያን ማሕበራት፡ ብስምኩም ናይ ክራይ ገዛ ክታም ክትገብሩ ይመኽረኩም፡ 
ከምኡ ድማ ገዛ ኣብ ምርካብ ክሕግዘኩም እዩ።  

6. መንበሪ ፍቓድ ዓይነት ኤፍ፡ ኤስ ወይ ቢ ምስ ዝህልወኒ፡ ብኸመይ ብመንገዲ ትካል ሆስፒስ ጀነራል  

ዘይተሸፈነ ናይ ውልቂ ቤት ክህልወኒ ይኽእል? 

ተጠቀምቲ ናይ’ዞም ብድጎማ መልክዕ እተዋደዱ ኣባይቲ ንምዃን ዘድልዩ ዘበሉ ቅድመ-ኵነታውያን መምዘኒታት 

ምስኣማላእኩም፡ ኣብ'ዞም ዝስዕቡ ኣባይቲ  ዘካርዩ ህዝባውያን ማሕበራት ክትምዝገቡ ኣለኩም፡ ኤስ.ኤፍ.ኣይ.ዲ.ፒ. 

(SFIDP) (Secrétariat des Fondations Immobilière de Droit Public) and Gérance immobilière 

municipale (ጂ.ኣይ.ኤም GIM)። 

ኣብ እዋን'ቲ ብትካል ሆስፒስ ጀነራል ወጺኡ ዝቐረብ ናይ ገዛ ምስክር ወረቐት፡ ንናይ ገዛን መሬት ናይ ምጥቃምን ውጥን 

(Office cantonal du logement et de la planification foncière)ብምባል፡  ካብ ኣውራጃዊ  ቤት ጽሕፈት ናይ 

ገዛ ረብሓ ንኽትረኽቡ ክትሓቱ ይግበኣኩም ኣዩ። 

እንተደኣ ተወኪሶምኹምን ገዛ ተዋሂቡኩምን፡ ክትቅበልዎ ኢና እንመኽረኩም፣ ምኽንያቱ፡ ብዘይ ቅቡል ምኽንያት እንተደኣ 
ነጺግኩምዎ፡ ትካል ሆስፒስ ጀነራል ኣንጻርኩም እገዳ ክገብር ይኽእል እዩ፡ ከም ሳዕቤኑ ድማ፡ ዓማዊል ዕዳጋ ኣባይቲ ነቲ 

ዘቕረብኩምዎ ምልክታ ኣውቶማቲካሊ ኣልጊሶም ናብ'ቲ ናይ መጨረሽታ መስርዕ ወይ ድሕሪት ክመልስዎ እዮም። ስለዚ፡ 
ብዝተኻእለኩም መጠን፡ ግዜ ከየጥፋእኩም ነቲ ናይ ገዛ ክራይ ክታምኩም ኣንብርሉ! 

 
ገዛ ንምርካብ እተቕርብዎ መመልከቲኹም፡ ኩሉ ግዜ ነዞም ዝስዕቡ ሒዙ ዝተቐረበ ክኸውን ኣለዎ፡ 

 ናይ መወዳእታ ዝኸፈልኩምሉ ሰለስተ ወረቐት ወይ ናይ መወዳእታ ሰለስተ ናይ መኽሰብ ወግዓዊ መግለጺ ወይ 

ስተይትመትስ  

 ዘይተኸፍለ ዕዳ ከምዘይብልኩም ዘረጋግጽ ሰነድ (ኣብ ነፍሲ-ወከፍ ሰለስተ ወርሒ ዝመሓየሽ እዩ)  

 ብትካል ሆስፒስ ጀነራል ዝወጽኤ ናይ ገዛ ምስክር ወረቐት 

 ናይ ስራሕ ውዕልኩም  

 ቅዳሕ ናይ ፍቓድ መንበሪኹም 

 ምሉእ ቅጥዒ ናይ'ቲ ክትውንንዎ እትደልዩ ዘለኹም ገዛ። 

 

ዘቕረብኩምዎ ምልክታ፡ ብመንገዲ ኢ-መይል ወይ ናብ ገዛ ዝህቡ ውልቃውያን ኣካረይቲ ወይ ኣባይቲ ዘካርዩ ህዝባውያን 
ማሕበራት ብኣካል ብምምጻእ ከተረክብዎ ትኽእሉ። 

ገዛ ምግዓዝ ወይ ምቕያር፡ ገዛ እንተቐይርኩም፡ ንኣውራጃዊ ቤት ጽሕፈት ህዝባዊ ቆጸራን ፍልሰትን  (ኦ.ሲ.ፒ.ኤም./OCPM) 

ክትሕብሩ ዝተመርጸ እዩ። ነዚ ንኽትገብሩ ናይ ዓሰርተ  ኣርባዕተ መዓልታት ግዜ ኣለኩም። 

ክትጥንቀቕሉ ዘለኩም! ሕጋዊ ዘይኮነ ክራይ ገዛ ክትከፍሉ ክትሕተቱ ትኽእሉ ኢኹም።  እዚ ማለት፡ እቲ ዝካረ ገዛ 

ዝሓተልኩም ዘሎ ደላላይ፡ ካብ'ቲ ዋና ገዛ ዘኽፍሎ ክራይ ንላዕሊ ከኽፍለኩም ይኽእል እዩ። ስለዚ፡ ውዕል ክፍሊት ክራይ 
ገዛ ክትክትሙ ከለኹም ኣዚኹም ክትጥንቀቑ ኣለኩም፡ ከምኡ ድማ እቲ ወግዓዊ ክፍሊት ክራይ ክንደይ ምዃኑ ከም 
እክፈልጡዎ ግበሩ።  

ብዛዕባ'ቶም ኣብ ክንዳኻትኩም ኮይኖም ንብረት ዝደልዩ ሰባት እውን ክንጥንቀቑ ኣለኩም፡ ከምኡ'ውን ኣዝዩ ልዑል ዋጋ 

ከየኽፍልኹምን ጥንቃቐ ከድልየኩም እዩ። ብዛዕባ'ዚ ተወሳኺ ሓበሬታ ንምርካብ፡ ብኽብረትኩም ንብሮሹር  ULASOC 
ኣንብቡዎ። 

 

ገዛ ምስ ረኸብኩም፡ ንትካል ሆስፒስ ጀነራልን ነቶም  ወርሓዊ ፋክቱር ዝሰዱልኩም  (መድሕን ጥዕና፡ ሓኻይም፡ ሆስፒታል 

ዩኒቨርሲቲ ጀኔቫ (HUG) ቴለፎን ወዘተ) ኩሎም ወግዓውያን ትረኽብዎም ወገናትን ክትሕብርዎም ኣገዳሲ እዩ።  

7. ኣብ ርእሲ ክፍሊት ናይ ክራይ፡ እንታይ ወጻኢታት 'የ ክኸፍል ዘለኒ? 

ብቑጠባ ርእስኹም ዝኽኣልኩም እንተደኣ ኮይንኩም፡ ንገዛኹም ዝምልከት እዞም ዝስዕቡ ክትከፍሉ ምዃንኩም 

ኣይትረስዑ፡   

 ክራይ ገዛ፡- ክፍሊት ክራይ ገዛ ካብ ሓደ ሲሶ ናይ ወርሓዊ ኣታዊኹም ዝዛይድ ከምዘይኮነ ኣረጋግጹ። 

 ወጻኢታት፡- ዝኽፈል ዋጋታት መውዓዪ፡ ውዑይ ማይ፡ ዝተፈላለዩ ህዝባውያን ቀረጻት። ናይ ብምሉኡ 

ወጻኢታት ብዋና ገዛ ዝኽፈል ኮይኑ፡ ተመሊሱ ድማ ተኻረይቲ  ከምዝኸፍልዎ እዩ ዝግበር።  

 ኤስ.ኣይ.ጂ (SIG)፡-  ናይ ጋዝን ኤለክትሪክሲቲን ፋክቱር፡ ኣብ  ነፍሲ-ወከፍ ኣርባዕተ ወርሒ እዩ ዝለኣኽ። 

 ሰራፍ፡- ናይ ቴለፊዥን ክፍሊት (ተወሳኺ ሓበሬታ ኣብ ክፍሊ ሰራፍ ናይ'ዚ ሰነድ ትረኽብዎ ትኽእሉ ኢኹም) 

 ሕጋዊ ተሓታትነት ሳልሳይ ኣካልን ናይ ገዛ መድሕንን፡- ሕጋዊ ተሓታይ ሳልሳይ ኣካል ክህሉ ዝገድድ፡ ዝበዝሕ 

ግዜ ነቲ ክራይ ገዛ ብስምኩም ምስ እትፍርሙሉ  ኮይኑ፡ ኣብ ልዕሊ ናይ ካልኦት ወገናት ንብረት ዕንወት ምስ 

ዘጋጥም ዝሽፍነልኩም እዩ (ንኣብነት፡ ነቲ ኣብ ገዛ ዝስበር ጠራሙዝ)።  

ናይ ገዛ መድሕን ክህልወኩም ግድነት ኣይኮነን፡ እንተኾነ፡ ክህልወኩም ኣዝዩ ዝበለጸ እዩ፡ ኣብ ልዕሊ ገለ 

እትውንነዎ ንብረት ዝኾነ ጸገም ምስ ዘጋጥም (ስርቂ፡ ዕንወት ናይ ማይ ወይ ናይ ሓዊ) ዝሽፍነልኩም እዩ።  

ብመንገዲ ትካል ሆስፒስ ጀነራል ኣብ ናይ ሓባራዊ መንበሪ ማእከል ትቕመጡ እንተደኣ ሃሊኹም ወይ ኣብ  

ኣፓርተማ ትካል ሆስፒስ ጀነራል ትነብሩ እንተኾይንኩም፡ ኣብ ትሕቲ ሓባራዊ ሕጋዊ ተሓታታይ ሳልሳይ ኣካልን 

ፖሊሲ መድሕን ገዛን (ሓባራዊ መንበሪ ማእከልን ኣፓርተማታትን) እቱዋት ኢኹም።  

ኣብ ትሕቲ ስርዓት ትካል ሆስፒስ ጀነራል ዘይትነብሩ እንተደኣ ኮይንኩም፡ እቲ ብመድሕን ዝኽፈል ሸፈነ ክሳብ'ቲ 

ንስኻትኩም ፋይናሲያዊ ሓገዛት እትቕበልሉ ግዜኡ እዩ ዝቕጽል። ብቑጠባ ርእስኹም ዝኽኣልኩም እንተደኣ 

ኮይንኩም፡ ካብ'ታ ርእስኹም ዝኽኣልኩላ ዓመት ቀጺላ ዘላ 1 ጥሪ ጀሚርኩም፡ ብስምኩም ናይ መድሕን ፖሊሲ 

ከተውጽኡ ትግደዱ ኢኹም።  

 ቅድሚ ምግዓዝኩም፡ ምስ ወናኒ ገዛ ውሕስነት ክፍሊት ክራይ ክትኣትዉ ይግባእ፦ ናብ ሓዲሽ ኣፓርተማ ምስ 

እትግዕዙ፡ እቲ ዋና ገዛ ናይ ሰለስተ ወርሒ ክራይ ክሓተኩም እዩ። እዚ ብትሕጃ ዝቕመጥ ገንዘብ ተባሂሉ ዝጽዋዕ 

እዩ። እዚ ገንዘብ እዚ፡ ኣብ ልዕሊ'ቲ ገዛ ዝኾነ ዕንወት ምስ ዘጋጥም ኣምሳኡ ዝኸፍል ቅሙጥ ገንዘብ እዩ። ነታ 

ኣፓርተማ ከምታ ክትኣትዉዋ ከለኹም ዝነበረታ ብጥዕይታ እንተደኣ ኣረኪብኩምዋ ግና፡ እቲ ቅሙጥ ገንዘብ 

ክምለሰልኩም እዩ። ዘቐመጥኩምዎ ገንዘብ ዘይብልኩም እንተደኣ ኮይንኩም፡ ንትሕጃ ዝኸውን ኣቐድም 

ኣቢልኩም ካብ ስዊዝካውሽን (Swisscaution) ክትውከሱ ትኽእሉ ኢኹም።  

ንኣቕሑ ገዛ ናይ'ቲ ናይ መጻኢ ገዛኹም ዝምልከት፡ ብትካል ሆስፒስ ጀነራል ገዛ እንተተዋሂቡኩም፡ መሰረታውያን ኣቑሑ 

ናይ ገዛ ( ዓራት፡ ኣርማድዮ ክዳውንቲ፡ መንበር፡ ጣውላ) ክቕረበልኩም እዩ። ብውልቂ ንዝካረ ኣፓርተማ ዝምልከት ድማ፡ 
መሰረታውያን ኣቕሑ ገዛ ንምርካብ ገንዘባዊ ሓገዝ ክግበረልኩም ክትሓቱ ትኽእሉ ኢኹም። 

8. ነቲ ክራይ ገዛ መን እዩ ዝኸፍሎ? ትካል ሆሲስ  ጀነራል ኣብ ልዕሊ 'ቲ ክራይ ገዛ ክንደይ ዝኣክል 'ዩ 

ዘበርክት? 

ወጻኢታት ናይ ገዛኹም ክትከፍሉ ምስ ዘይትኽእሉ፡ ትካል ሆስፒስ ጀነራል ባዕሉ ክኸፍሎም እዩ።  

ካብ ስርዓት ትካል ሆስፒስ ጀነራል ወጻኢ ዝካየረዩ ኣባይቲ (ኤን (N)፡ ኤፍ (F)፡ ኤስ (S) ከምኡ’ውን ቢ (B) ይፍቀዱ 

እዮም)፦  

 ብመንገዲ ልቃውያን ኣካረይቲ ዝተኻረኹም እንተደኣ ኮንይኩመ፦  ብመሰረት ቀወምቲ ዓቐናት፡ ትካል 

ሆስፒስ ጀነራል፡  ነቲ ክራይ ኣብ ምኽፋል ክተሓጋገዝ እዩ።  

 እንተደኣ ገዛ ተዋሂቡኩም፦  ብመሰረት ቀወምቲ ዓቐናት፡ ትካል ሆስፒስ ጀነራል፡  ነቲ ክራይ ኣብ ምኽፋል 

ክተሓጋገዝ እዩ።  

 ከፊልኩም ምስ እትቕይሩ ወይ እትግዕዙ ዝወሃብ ኣበል ወይ መልዕሎ፦ ከፊልኩም ምስ እትቕይሩ ወይ ምስ 

እትግዕዙ፡ ኣበል ወይ መልዕሎ ክትቅበሉ ከምእትኽእሉ ክትፈልጡ ኣገዳሲ እዩ።  እዚ ብመሰረት ኩነታትኩም 

ተራእዩን ከምኡ ድማ፡ ነቲ ሓዲሽ ኣፓርተማኹም ንኸተጸባብቕዎ ዘኽእለኩም ፍቓድ መንበሪን ኣብ ግምት 

ኣትዩ ዝወሃበኩም ዓቐን ገንዘብ እዩ።  

ተጠንቀቑ! እቲ ዝወሃበኩም ኣበርክቶ ወይ ሓገዝ ብመጠን'ቲ ዘለኩም ደረጃ ዝፈላለ እዩ። ሓደ ሰብ፡  ንክፍሊት ክራይ ገዛ 

ተባሂሉ ወርሓዊ ክሳብ 1,100.00 CHF ዝበጽሕ ናይ ገንዘብ ሓገዝ ክቕበል ይኽእል እዩ።   

ኣታዊታት ክትቅበሉ ምስ ጀመርኩም፡ ነቲ መንበሪኹም ዝተኸፍለልኩም ወጻኢታት ተመሊስኩም ክትከፍልዎ ኢኹም። 

9. ትካል ሆስፒስ ጀነራል ንዋይፋይ፡ ቴለቪዥን ኔትዎርክን  ንናይ ቴሌፎን ወጻኢታትን ይኸፍል ዶ? 

ትካል ሆስፒስ ጀነራል፡ ኣብ ኣፓርተማታት ንናይ ሜድያ ወጻኢታት ኣይከፍልን እዩ። ኣብ ትሕቲ ሓባራዊ መንበሪ ማእከል 

እንተዘይሃሊኹም፡ እዚ ወጻኢታት እዚ፡ ባዕላትኩም ኢኹም ክትከፍልዎ።  

10. ክፍሊት ሰራፈ እንታይ ማለት እዩ? 

ናይ ሰራፈ ክፍሊት ግድነታዊ ኮይኑ፡ ንናይ ውሽጢ ሃገር ሬድዮን ንናይ ዞባዊ ፕሮግራም ቴለቪዥንን ይምውል እዩ። ዓመታዊ 

ዝኽፈል ናይ 335.00 CHF ፋክቱር፡ ኣብ ኣርባዕተ ወርሒ ወይ ዓመታዊ ክኽፈል ዝኽእል ኮይኑ፡  ኣውቶማቲካዊ ናብ ናይ 

ገዛኹም ኣድራሻ ክልኣኸልኩም እዩ። 

11. ኣብ ቤትኩም ዘሎ ናይ ጠባይ ሕጋታት ኣየኖት እዮም?  

እዞም ዝስቡ፡ ከተኽብርዎም ዘለኩም ናይ ጽቡቕ ጎረቤት ሕጋጋት እዮም፦ 

 ኣብ ሞንጎ ካብ ሰዓት 10 ድሕሪ ቐትሪ ክሳብ ሰዓት 7 ቅድሚ ቐትሪ ልዕሊ ንቡር ድምጺ ኣወግዱ (ከም ሙዚቃ፡ 

ድምጺ መጽረይት ደሮና፡ ባኞ ወይ መሕጸቢ ሰብነት፡ ስራሕ፡ ፓርቲ ወይ ጓይላ፡ ወዘተ)   ዝኾነ ልዑል ድምጺ ምስ 

ዝፍጠር፡ ጎረቤትኩም ንፖሊስ ደዊሉ ክሕብር ይኽእልን ንስኹም ድማ ብገንዘብ ክትቅጽዑ ዝክኣልን እዩ። 

 ኣብ'ቲ ኣፓርተማ ወይ ኣብ ከባቢኡ (በላሕቲ ነገራት፡ ቀጽሪ ናይ'ቲ ህንጻ ወዘተ ኣብ ዘለዎ ቦታ) ንናእሽቱ ደቕኹም 

ንበይኖም ወይ ተኸታታሊ ዘይብሎም ኣይትግደፍዎም። 

 ጁሮሎኹም ወይ ዓረብያ ቈልዓኹምን ብሽክለታኹምን ኣብ'ቲ ተዳልዩልኩም ዘሎ ቦታ ኣቐምጥወን፡ ከምኡ ድማ 

ንነገራት ካብ'ቲ ቦታኦም ወጻኢ ኣብ ካልእ ቦታ ኣይትግደፉዎም። 

 ብዘይካ'ዚ፡ ነቲ ኣብ ህንጻኹም ዘሎ ክፍሊ መሕጸቢ ክዳውንቲ፡ ብስነ-ስርዓትን ሰሌዳ ግዜ ኣውጺእኩን 

ብኽብረትኩም ብግቡእ ተጠቐምሉ። 

 ካብ ፍኒስትራ ወጻኢ ዝተሓጽበ ክዳውንቲ ኣይትስጥሑ። 

 ንጉሓፍኩም ብዝግባ ዓቅብዎ፡  ንኹስታርኩም ኣብ'ቲ ንመዓልቲ ዝተዳለወ ቦታ ግበርዎ፡ ዓበይቲ ነገራት ንምጉሓፍ 

ዝተዳለወ ፍሉይ ቦታ ተጠቐሙ፡ ዝኾነ ነገር (ቺካ ናይ ሽጋራ፡ ኩስታር ጉሓፍ ወዘተ) ብፊኒስትራ ኣይትደርብዩ።  

 እተን ናይ መሕጸቢ ማሽናት ምስ'ቲ ዝተወሰነ ቱቦ ናይ ማይ እየን ተራኺበን ዘለዋ። ስለዚ፡ ሓደ ክኢላ ኣራኻቢ፡ 

ነታ ማሽን ምስ'ቲ ናታትኩም ኣፓርተማ ብቀዋሚ ከራኽባ ክኽእል ኣለዎ። 

 ኣብ ጀኔቫ ብዙሓት ትዃን ስለዘለዉ ክትጥንቀቑ ኣለኩም፣ ከምኡ ድማ፡ ሓደ ዝተቐመጠ ኣረጊት ነገር ብትዃን 

ዝተበከለ ክኸውን ስለዝኽእል፡ እንተዘይኣልዓልኩምዎ ዝበለጸ እዩ! 


